
Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 2009 оны 8 дугаар сарын 20-ны өдөр (Пүрэв гараг)-ийн хуралдаан 11 цаг 55 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 16 гишүүн ирж, 76.1 хувийн ирцтэй байв. Үүнд:


Чөлөөтэй: П.Алтангэрэл, Х.Баделхан, Р.Буд, Ц.Шинэбаяр.


Өвчтэй: Д.Энхбат,


Хоцорсон: Д.Балдан-Очир-0.50, Ц.Цэнгэл-0.50.


 Усны тухай хуульд нэмэлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Усны үндэсний хорооны нарийн бичгийн дарга Д.Доржсүрэн, Усны газрын ус ашиглалтын хэлтсийн дарга П.Бадамдорж, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Э.Эрдэнэсүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Байгаль орчин, аялал жуулчлалын сайд Л.Гансүх танилцуулав.


Төсөл санаачлагчийн илтгэлтэй холбогдуулан УИХ-ын гишүүн Су.Батболд, Б.Бат-Эрдэнэ, Г.Баярсайхан, Я.Батсуурь, Ж.Энхбаяр нарын асуусан асуултад УИХ-ын гишүүн Л.Гансүх, ажлын хэсгээс Д.Доржсүрэн нар хариулж, тайлбар хийв.


Хэлэлцэх эсэх асуудалтай холбогдуулан УИХ-ын гишүүн Л.Гүндалай, Б.Бат-Эрдэнэ, Ж.Энхбаяр, Су.Батболд, Г.Баярсайхан, Г.Батхүү, Д.Балдан-Очир, Ц.Цэнгэл нар санал хэлэв.


Б.Батбаяр: -Усны тухай хуульд нэмэлт оруулах тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.


Зөвшөөрсөн 
14


Татгалзсан

  2


Бүгд


16


Гишүүдийн олонхийн саналаар дэмжигдлээ.

 Байнгын хорооноос гарах санал, дүгнэлтийг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов.

Хуралдаан 13 цаг 00 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ

АЖ АХУЙН БАЙНГЫН ХОРООНЫ

ДАРГА








Б.БАТБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ

            УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ

ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

08 ДУГААР САРЫН 20-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Хуралдаан 11 цаг 55 минутад эхлэв.


Б.Батбаяр: -Энэ өдрийн амгаланг айлтгая. Хурлаа эхэлье. Ирц хангалттай ирлээ. Одоо нийтдээ 9 гишүүн байна. Ирснээр бүртгэгдсэн З гишүүн байгаа. Ингээд 12 гишүүний ирцтэй байна. Х.Наранхүү, Ц.Сэдванчиг гишүүн Төсвийн байнгын хорооны хурал дээр байгаа. Ингээд ирц хүрсэн учраас өнөөдрийн хуралдаанаа эхэлье.


Нэгдүгээрт хэлэлцэх асуудлаа танилцуулж батлуулна. Хэлэлцэх асуудал: 

1.Усны тухай хуульд нэмэлт оруулах тухай хуулийн төслийн хэлэлцэх эсэхийг хэлэлцэнэ. Усны тухай хуульд нэмэлт оруулах тухай хуулийн төслийн танилцуулгыг хийнэ. Засгийн газрын гишүүн Байгаль орчин, аялал жуулчлалын сайд Гансүх байна уу. Хэлэлцэж байгаа асуудалтай холбогдуулж Доржсүрэн Усны үндэсний хорооны нарийн бичгийн дарга, Бадамдорж Ус, газрын ус ашиглалтын хэлтсийн дарга ийм хоёр хүн байна. Ингээд сайд хэлэлцэх асуудалтай холбогдуулж илтгэл тавина.

Л.Гансүх: -УИХ-ын Байгаль орчин, хүнс, хөдөө аж ахуйн байнгын хорооны дарга, эрхэм гишүүд ээ. 

Монгол Улсын Их Хурлын 2008 оны 35 дугаар тогтоолоор батлагдсан Монгол Улсын Засгийн газрын үйл ажиллагааны хөтөлбөрт эко системийн тэнцвэрт байдлыг хангахуйц байгалийн баялгийг хамгаалах, зохистой ашиглах, нөхөн сэргээх цогц бодлогыг хэрэгжүүлэн хөгжлийн тогтвортой орчныг бий болгох зорилтыг дэвшүүлсэн. Манай улс нь усны нөөцөөр бага тул стратегийн ач холбогдол бүхий ашигт малтмалын томоохон орд газруудыг ашиглалтад оруулахад өмнөд говийн бүсийн газрын гүний усны нөөцийг зохистой ашиглах нь эдийн засаг, нийгэм, байгаль орчны тулгамдсан асуудлын нэг болоод байгаа. Сүүлийн жилүүдэд Өмнөговийн бүсэд дэд бүтэц, уул уурхай түлхүү хөгжүүлэх чиг хандлага баримталж буйтай холбогдуулан газрын гүний усыг үйлдвэрлэлийн зориулалтаар ашиглах эрх зүйн орчинг бүрдүүлэх зайлшгүй шаардлага зүй ёсоор тавигдаж байна. Тавигдаж буй шаардлагын хүрээнд стратегийн ач холбогдол бүхий ашигт малтмалын орд газруудыг урт хугацаанд үр ашигтай, тогтвортой ашиглахад ус ашиглах эхтэй холбоотой хууль зүйн орчинг бүрдүүлэх зорилгоор Усны тухай хуульд нэмэлт оруулах тухай хуулийн төслийг боловсруулан хэлэлцүүлж байна.

Хуулийн төсөлд стратегийн ач холбогдол бүхий ашигт малтмалын орд газрыг ашиглахад зориулах, Ус ашиглах гэрээний хугацааг 30 жилийн хугацаатай гаргаж 20 жилээр сунгах, Аж ахуйн нэгжийн өөрийн хөрөнгөөр олж илрүүлсэн усны нөөц нь зөвхөн тухайн аж ахуйн нэгжийн үйлдвэрлэлийн хэрэгцээнээс илүү гарахгүй тохиолдолд бусад аж ахуйн нэгжид усны нөөц ашиглах эрхийг олгохгүй байх, мөн усны нөөц нь тухайн аж ахуйн нэгжийн хэрэгцээнээс илүү гарах тохиолдолд бусдад ашиглуулах үүрэг хүлээхээр заалаа. Энэ харилцаа нь ахуйн зориулалтаар ашиглах усны харилцаанд хамаарахгүй юм.

Хуулийн төсөл батлагдан гарснаар Монгол Улсын эдийн засгийн тогтвортой өсөлтийг хангах, санхүү, эдийн засгийн хямралыг хохирол багатай даван туулах, бүс нутгийн хөгжлийг дэмжих, гүний усны нөөцийн менежментийг боловсронгуй болгоход тодорхой үр дүн гарна гэж үзэж байна. Хуулийн төсөл нь Засгийн газрын 2009 оны 8 дугаар сарын 7-ны өдрийн хуралдаанаар хэлэлцэгдэж Үндэсний аюулгүй байдлын зөвлөлийн 2009 оны 8 дугаар сарын 11-ний өдрийн хуралдаанаар дэмжигдсэн болно. 

Хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Б.Батбаяр: -Гансүх сайд илтгэлээ тавилаа.УИХ-ын гишүүд илтгэлтэй холбогдуулан төсөл санаачлагчаас асуулт асууж, тайлбар авна. Асуулт асуух гишүүд нэрсээ бичүүлнэ үү. Су.Батболд гишүүн, Бат-Эрдэнэ гишүүн, Баярсайхан гишүүн, Ганбямба гишүүн, Батсуурь гишүүн, Энхбаяр гишүүн. Асуулт асуух гишүүдийг тасалбар болголоо. Су.Батболд гишүүн асуултаа асууж, тайлбараа авна уу.

Су.Батболд: -Хоёр гурван асуулт байна. Нэгдүгээрт нь энэ яахав ашигт малтмалын боловсруулахтай, ашигт малтмалын ордуудыг ашиглахтай холбоотойгоор энэ хуулийн өөрчлөлтийг хийж байх шиг байна л даа. Гэхдээ би энэ Усны тухай хууль маань ганцхан салбарт үйлчлэхгүй, бүх л салбарт мэдээж үйлчлэх байх л даа. Хөдөө аж ахуйн салбарт ялангуяа. Тэгээд барилга, хот, нийтийн аж ахуйн салбарт ч гэсэн мэдээж үйлчилж таарах байх. Тэгэхээр одоо аливаа салбарт хувийн хэвшлийн хөрөнгө оруулалт нэмэгдэж байгаа. Ялангуяа манай Байнгын хорооны харьяалагддаг салбар болох хөдөө аж ахуйн салбарт хувийн хөрөнгөөр худаг ус гаргах явдал нэмэгдэж байгаа. Тэгэхээр энэ 23.5, 23.6 дахь  хэсэг бол аж ахуйн нэгжүүд хэрэв өөрийн хөрөнгөөр усны хайгуул хийгээд худаг ус гаргадаг ч юм уу, томоохон усан бассейн илрүүлсэн тохиолдолд түүнийгээ зөвхөн өөрсдөө ашиглана. Бусад аж ахуйн нэгжүүдэд төлбөртэй ашиглуулахаар тийм зохицуулалтыг хийж байх шиг байна л даа. 

Ингээд энэ хууль гарчих юм бол одоо тулгамдаад байгаа Оюу толгой төслийн хувьд ойлгомжтой юм. Эсвэл томоохон ашигт малтмалын ордуудыг ашиглах төслүүд дээр ойлгомжтой байх л даа. Жишээлбэл газар тариалангийн салбарт тариалангийн талбайг усжуулах чиглэлээр усны хайгуул зөндөө хийж байгаа аж ахуйн нэгжүүд. Сүүлийн үед газар тариалангийн салбарт хөрөнгө оруулалт нэмэгдэж байгаа юм. Тэгээд усан бассейн болгоод юм уу эсвэл худаг ус гаргасан аж ахуйн нэгжүүдийн хувьд тэр голын хөндийг дагаад мэдээж тэр чинь усан бассейныг дагаад, усны судлыг дагаад маш олон айл өрх, аж ахуйн нэгж тариалангийн талбай байж байгаа шүү дээ. Тэгээд тэрний эхэн дээр нь худаг гаргасан нөхөр, дунд нь худаг гаргасан нөхөр тэр бассейны хувьд, тэрний хувьд хайгуул хийсэн бүх зардлаа гаргасан гэж үзэх юм уу, эсвэл зөвхөн тэр нь тэр зөвхөн өөрийнх нь тэр ундарган дээр зохицуулагдах юм уу? жишээлбэл би одоо голын эхэн дээр худаг гаргачихаад хамгийн эхний талбайгаа усалчихаад энэ усны нөөцийг би илрүүлсэн юмаа, одоо дахин худаг гаргаж болохгүй ээ. Энэ 23.5 дээр зөвхөн уг нөөцийг ашиглахыг бусад аж ахуйн нэгжүүдэд давхардуулан олгохгүй гэсэн учраас зөвхөн Батболд миний аж ахуйн нэгж л эзэмшинэ. Чи доошоо худаг гаргах эрх байхгүй. Яагаад вэ гэхээр би энийг чинь хайгуул хийж олсон юм гэсэн байдлаар тийм юм гарах вий гэж би болгоомжилж байна л даа. Энийг яаж зохицуулна гэж үзэж байна вэ? 

Нөгөө талаар одоо сүүлийн үед ингээд төсвийн хөрөнгөөр худаг гаргаж байгаа юм. Мал аж ахуйн зориулалтаар. Тэгээд хөрөнгө мөнгөндөө болдог юм уу яадаг юм. Усны судал яг бүр баталгаатай усны эх, одоо энэ чинь 30-40 м өрөмдөөд гардаг худаг гэж байхгүй болчихож л дээ. Дандаа 70-80, 100-гаас дээш өрөмдөөд байх шиг байна. Одоо манай төсвийн хөрөнгөөр гаргаж байгаа худгууд бол дөнгөж өнгөн хэсэгт нь ороод жаахан ус гаргаад за хүлээлгээд өгсөн шүү гээд тэгээд 1-2 жилийн дараа тэр ус нь байхгүй болоод яагаад байгаа байхгүй юу.

Тэгэхээр энэ зориулалтаар гаргасан худаг усыг бас яаж зохицуулах юм. Энэ 23.5, 24.6-г бол ахуйн зориулалтаар гэхээр ундны усаа очоод авъя гэх юм бол өгөх юм шиг байгаа юм. Би малаа усалъя гэвэл энэ чинь аж ахуйн зориулалтаар ашиглаж байна, би тариалангийн талбайгаа усалъя гэвэл өгөхгүй гэсэн байдлаар хандах юм шиг байна. Энэ зохицуулалтыг яаж хийх вэ, ийм юм гарах уу үгүй юу. Энийг бодолцсон уу гэж асууж байгаа юм.

Л.Гансүх: -Тэгэхээр усны тухай хууль тэр чигээрээ байгаа. Усны тухай хуулиар бүх аж ахуйн нэгжүүдэд өгдөг зөвшөөрөл, хэрэглэж байгаа бүх юм тэр чигээрээ явж байгаа. Тухайлбал бүх аж ахуйн нэгж 20 жилийн хугацаатай эрхээ аваад 5, 5 жилээр нөхцөлөө хангаад сонгоно энэ тэр гээд, тэгэхээр энэ өөрөө юу вэ гэхээр стратегийн ордууд бол манай Монгол 34-50 хувь эзэмшинэ. Тэгэхээр гол нь энэ стратегийн ордууд өмнийн говиудаар ашиглалтад ороход усны төлөө том дайн болох юм байна. Тийм учраас энэ дайныг зөв зохицуулах ёстой гэдэг үүднээс гол санаачилга нь явж байгаа юм.

Тэгэхдээ түрүүний Батболд гишүүний асуусан бүх болгоомжлолууд энэн дээр хаагдана. Яагаад вэ гэхээр нэгдүгээрт юу вэ гэхээр ус гаргаж байгаа томоохон ордуудад энэ чинь өөрөө яг тодорхой ийм талбайн хэмжээнд гээд нөөцөө тогтоочихож байгаа юм. Тэгэхээр нөөц тогтоосон тэр хайгуул гарсан зардлаа ашиглаж байгаа хэмжээний томоохон хэрэглэгч нар л тэнд мөнгө төлөх байхгүй юу? Өөрөөр хэлбэл бид нар энд энэ ордоос том уул уурхайн орд байлаа гэхэд чинь 100 тонн ус гарлаа гэхэд би эндээс 20 тонныг нь ашиглана гэхэд тэр 20 тонн гарсан хайгуулын зардлаа л төлөх юм тэгээд л ашиглана. Тэрнээс ус ашигласны мөнгө бүгдээрээ улсад төлнө. Тэр ямар нэгэн хүнд төлөх юм уу, энээ тэрээ гэсэн ойлголт байхгүй. Бүгд улсад төлнө. Тэр байтугай ахуйн зориулалтаар ашиглаж байгаа хүмүүс ч улсад мөнгөө төлнө. Тэгэхээр өөрөөр хэлбэл түрүүний хэлж байгаа хувийн зориулалтаар хүмүүс тодорхой хөрөнгөө гаргаад, эрсдэлээ үүрээд, худгаа гаргаад ингэсэн байхад тэр хүмүүсийн худгаа гаргасан тэр эрсдэлийг нь бусад улсууд хэрэв ашиглах болбол, ялангуяа томоохон аж ахуйн нэгж ашиглах болбол гэж байгаа юм.

Жишээлбэл Батболд гишүүний хэлж байгаа тийм газар малаа услах юм уу газар тариалангийн тэр бүсэд гэвэл тэд нар чинь тийм олон худаг ухаж, бассейн гаргаж хийхгүй шүү дээ. Нэг худгийнхаа түвшинд яагаад манай ундарга ийм хэмжээнд яана гэж хийх байхгүй юу. Тэгэхээр хажууд нь дахиад нэг худгаа гаргаад усаа авах нь нөгөө улсуудад нь нээлттэй байхгүй юу. Бүх усны төлбөр бүгд улсад төлөгдөнө. Ямар нэгэн юм байхгүй. Тийм учраас энэ зохицуулалт харин их зөв зохицуулалт болсон. Гол нь энэний Усны хуулиар зохицуулж байгаа юман дээр нэмэлт нэг юм нь урьд байгаа стратегийн том ордууд л гараад ирж байгаа учраас тэнд их хэмжээний ус хэрэглэх учраас усны нөөц бага байгаа газрууд учраас л энэ гарсан зардал, усны нөөцийн илүү гарсныг жишээлбэл нэг нөхөр яг таны болгоомжлолыг би харсан байхгүй юу. Нэг нөхөр би энийг ухсаан гээд 100 тонн, өөрөө 30-хан тонн хэрэглэх хэрнээ 100 тонныг хав дарж болохгүй гэж байгаа байхгүй юу. 70 тонныг шилжүүлэх үүрэгтэй гээд гуравдугаар заалтаараа хийж өгч байгаа юм. Бид нар энийг тогтоогоод та нар 70 тонныг шилжүүл, та нар энийг хав дарах эрх байхгүй. Тэгэхдээ та нарыг тэр 70 тоннд оногдсон зардлыг чинь энэ аж ахуйн нэгж өгнөө. Тэгээд цаашаагаа энээ тэрээ юм байхгүй шүү гэдгийг хатуу зааж өгч байгаа байхгүй юу.

Төсвийн хөрөнгөөр гаргасан худгийн хувьд анхаарах ёстой. Бид нар энийг төсөв хэлэлцэх явцад аягүй хатуу ярих. Хөдөө аж ахуйн яам, манай яам хоёр  хамтраад энэ усжуулалтын асуудал дээр ажлын хэсэг гаргаад ажиллаж байгаа юм.

Б.Бат-Эрдэнэ: -Би нэг юм асуух гээд байна. Юу вэ гэхээр зэрэг энэ уул уурхайтай холбоотой компаниуд их зовлонтой байдаг улсууд л даа. Энэ зовлонгий нь их сайн мэддэг. Эд нартай чинь нэлээн үзэж байгаа учраас би сайн мэдээд байгаа юм. Тэгэхээр юу гэж асуух гээд байна вэ гэхээр усны тухай асуудал ярьж байгаа учраас энэ Оюу толгойн төсөл, Айвенхоу майнз гэдэг нөхдүүд байгаль орчинд нөлөөлөх байдлын ерөнхий  болоод нарийвчилсан үнэлгээ гэж хийдэг шүү дээ. Тэгэхээр энэ үнэлгээ хийгдсэн юм байна уу, үгүй юу. Энэ нөхдүүд яадаг вэ гэхээр ашиглалтын лицензээ аваад юмаа эхэлчихсэн хойноо араас нь хөөж нөхөж энэ үнэлгээнийхээ юмнуудыг хийдэг ийм улсууд шүү дээ. Тэгээд энэ Усны тухай хуульд нэмэлт өөрчлөлт оруулах гэж байгаатай холбоотойгоор би юу гэж асуугаад байна вэ гэхээр энэ хэвлэл мэдээллээр гарсан материалаас би юу гэж үзсэн бэ гэхээр Оюу толгойн төсөлд шаардлагатай усны хэмжээ 1100 л.сек-ын ийм хэмжээний ус хэрэгтэй. Гэтэл бодит байгаа байдал бол 800 л.сек-ын хэмжээнд байгаа. Тийм учраас усны хүрэлцээ энд байхгүй болох нь. Энэ танилцуулган дээр ч гэсэн говийн бүсийн усны хангамжийн асуудал маш хүнд асуудал гээд тавьчихсан байна шүү дээ. Тэгэхээр энэ ер нь усны хэрэгцээтэй холбоотой юмыг би тодруулж асуух гээд байна. 

Үнэхээр говь маш хүнд байгаа шүү дээ. Бид нар сайхан ашигт малтмалын ордуудыг ашиглаад их сайхан болно гэж бодож байгаа боловч энэ усны тухай асуудал бүхэлдээ маш хүнд байгаа шүү дээ. Ус бол тухайн нутгийн экологийн эко системийг тогтвортой барьж байдаг эд шүү дээ. Монголчууд ус байтугай газрын хөрсөн дор 1000 м-ийн дор ус байтугай ерөөсөө алт бол газрын гагнаасаа гээд тэр байж байгаа баялаг чинь өрөө тэр байгаль экологийн тэнцвэртэй байдлыг хадгалахад маш их чухал нөлөөтэй гэдгийг ч бидний буурал дээдэс мэдээд энийг уламжлуулаад ирсэн байна шүү дээ. Тэгэхээр энэн дээр бодож байгаа юм юу байна вэ гэж.

Гуравдугаарт энэ асуух гээд байгаа юм бол энэ хуулийн хугацаатай холбоотой юм байх юм. Тэгээд энэ Айвенхоу майнз гэдэг компанид ордоо бол 30 жилээр, тэгээд шууд 20 жилээр сунгахаар ингээд сайхан бэлэг өгч байгаа шүү дээ. Гэтэл энэ устай холбоотой юмаа бас мөн адилхан 30 жилээр дараа нь бас шууд ямар ч асуудал байхгүй 20 жилээр гэж. Тэгэхээр бид чинь барьцтай үлдэхгүй юм уу. Бид одоо энэ усныхаа асуудлыг ядаж 15 жилээр байдаг юм уу, 10 жилээр байдаг юм уу, хийж болохгүй юу. Ингэж өөрчлөлт оруулах бололцоо байхгүй юу? Түрүүн Батболд гишүүний асуугаад байгаа бусад аж ахуйн нэгжүүд энэ чинь зөвхөн уул уурхайн салбар биш, хөдөө аж ахуйн салбар, бусад олон салбаруудад ус ч хэрэглэхгүй юм гэж ерөөсөө байхгүй шүү дээ. Үүнтэй холбоотой энэ хугацаан дээр нь анхаарч авч үзэж болоогүй юм уу гэсэн ийм гурван асуулт байна.

Л.Гансүх: -Тэгэхээр байгаль орчны үнэлгээг анх эхэлсэн цагаасаа эхлээд хийж байгаа юм. Нарийвчилсан, эхлээд ерөнхий үнэлгээ нь нарийвчилсан үнэлгээ байгаа. Нарийвчилсан үнэлгээнүүдийн хийх ажил ажлынхаа түвшинд хийж байгаа юм. Хамгийн эхлээд 2003 онд дэд бүтцээсээ эхэлсэн зам барилгын дэд бүтцийнх. Тэгээд цаашаагаа яваад 2006 онд гэхэд чинь эхний ил аргаар олборлох тэр уурхайнхаа иж бүрэн үнэлгээ хийлгэсэн. Гэх мэтчилэн одоогийн байдлаар 9 үнэлгээ хийлгээд байгаа. Гэрээнд гарын үсэг зурагдсаны дараа иж бүрэн далд болон тэр уурхайнхаа ашиглалт, дээр нь дэд бүтэц энэн дээр гаргаад бас дахиад хийнэ. Жишээлбэл энэ 9 дотор ганц нэгийг дурдахад онгоцны буудлыг шилжүүлэг ч гэдэг юм уу, дизель цахилгаан станц байгуулах ч гэдэг юм уу гэх мэтчилэн олон үнэлгээнүүд байгаа. Хамгийн гол юм нь 2006 онд ил ордын ашиглах нарийвчилсан үнэлгээ хийлгэсэн байгаа.

Усны хэрэгцээтэй холбоотой бол үнэхээр үнэн. Тийм л учраас бид нар энийг зохицуулах гээд байгаа юм. Ер нь бусад аж ахуйн нэгжүүдэд 20 жилээр, 5 жилээр гээд явж байгаа юм. Яагаад энэ стратегийн орд юм бэ гэхээр бид нар бол энэ стратегийн ордыг зөв явуулна гэдэг бол Монгол Улсад хэрэгтэй байгаа юм. Яагаад вэ гэхээр бид энэ 34-50 хувийн хувийн хувь эзэмшиж байгаа шүү дээ. Тэгэхээр энийгээ сайн явуулахын тулд бид нар энэ говьд байгаа энэ уурхай найдвартай ажиллана гэдгийг лицензийн хугацаанд нь баталгаажуулж өгөх хэрэгтэй байхгүй юу. Тийм учраас бид нар зөвхөн стратегийн орд гэсэн заалт л нэмж өгч байгаа юм. 15-хан стратегийн орд байгаа, энд манай хувь байгаа учраас бид энэ маань амжилттай сайн яваасай гэдгийг баталгаажуулж ийм юм хийж өгөх нь зөв юм байна гэдгийг л хэлье. 

Тэгэхгүй бол тэнд чинь хувийн, хувьсгалын өчнөөн уурхайнууд хайгуулаа хийчихсэн байгаа, тэд нарт дараа нь энэний давуу эрхээр стратегийн ордууд нь байна. Тэгээд дараа нь бусад юмнуудад нь тэр уснаас нь заавал өг гэдэг юмыг зааж өгч байгаа байхгүй юу. Та нар хувиар хайгуул хийсэн гэж дараад хэвтэж болохгүй гэсэн ийм санаа байгаа юм. Тэгээд энэ усны хувьд нэг ийм юм байгаа юм. Энэ Айвенхоу майнз З газар хайгуул хийсэн. Тэр З газар нь хаана хаана вэ гэхээр Гүнийн хоолой, Галбын говь, Нарийн заг гээд З газар хийсэн. Нарийн загийнх нь ус бол 2003 оноос хойш 2008 онд хийгээд байгаа байхгүй юу. Тэгээд Нарийн загийн ус нь болохоор үйлдвэрлэлийн зориулалтаар ашиглаж болохгүй гээд тэрийг хаачихаж байгаа юм. Гүнийн хоолой бол хоёр удаа хийсэн. Нэг удаа хийгээд тад нарын дундаж юу нь 790 л.сек-ээр гарсан. Бид нарыг урьдын Оросын хайгуулын юугаар нэлээн их байсан учраас та нар буруу хийв үү яав гээд контрольный хайгуул хийгээд 2003-2005 онд хийсэн хайгуулыг дахин хийлгээд, 2006-2008 онд хийгээд, тэгээд эд нар үндсэндээ 1120-ид л.сек-ээр хийсэн юм. 

Тэгээд манай мэргэжлийн байгууллага, эрдэмтэд, Усны хэрэг эрхлэх газрын дэргэдэх шинжлэх ухааны зөвлөлөөр хэлэлцээд энийг одоогийн эхний 25 сая тоннд хэрэгтэй 820  орчим литр.сек гээд байгаа юм. Бид нар 870 л.сек-ээр манайхан баталж өгсөн байгаа. Нөгөө Галбын говь дээр нь 370 орчим л.сек-ийн ус илэрсэн байгаа. Тэгээд Галбын говийг яагаад бид нар одоохондоо тэд нарт зөвшөөрөл өгөхгүй байгаа вэ гэхээр, нэгдүгээрт тэд нарын хэрэгцээнд өнөөдөр пока өнөөдөр хэрэггүй байгаа. Хоёрдугаарт юу вэ гэхээр Галбын говь Гүнийн хоолой хоёр нэг юмаараа эрс ялгаатай байгаа юм. Гүнийн хоолой бол газрын гадаргынхаа усаар мэргэжлийн хэлээрээ гидралик холбоогүй байгаа юм. Юу хэлээд байгаа вэ гэхээр энэ бол 60-120 м-ийн зузаан шавран үеийн доор байгаа. Усных нь үе 50-200 м зузаантай ийм далай байгаа байхгүй юу.

Дээр нь тэгэхээр энэний чинь дээр 50-иад ундны усны худаг байгаа. 50-иад худгийн 10-нь энэ эдний ус ашиглах зонд байгаа юм. Энэ зоныг энэ худагнууд дээр 2003 оноос хойш мониторинг хийж байгаа. Энэ усны түвшин нэг их хэлбэлзэхгүй байгаа багахан хэлбэлзэж байгаа. Тэгэхээр өөрөөр хэлбэл энэ ус бол доошоо орохгүй байна. Доодох ус бол энэ зузаан үе шаврын доор байгаа учраас дээшээгээ нөлөөлөхгүй байна гэж үзэж байгаа юм. Яагаад нөлөөлөхгүй вэ гэхээр энэ доор байгаа ус чинь 10-12 гр.литр давстай байхгүй юу, маш их эрдэстэй ус. Хүний норматив хэрэгцээ бол 1 гр.литр-ээс илүү байж болдоггүй давсжил. Тэгэхээр энэ ус яагаад дээшээгээ хэрэв нэвтэрсэн бол говийн тэр хэсгийн ургамал чинь ургахгүй шүү дээ. Яг л нөгөө цөл болох байхгүй юу. Тийм учраас энэ шавран үе энийг аягүй сайн хааж чадаж байгаа юм. Тийм учраас энэ усыг ашиглах, тэгээд энэ усны ашиглалтын нөөц бол бид нар хэрэглээнийх нь нөөцний 30 хувийг зөвшөөрдөг байхгүй юу. Цаана нь ус нь хангалттай үлдэнэ. Хэд билээ Доржсүрээн, нийт усны.

Д.Доржсүрэн: -Нийт ашиглаж болох нөөцийн 50 орчим хүртэл хувийг. 

Л.Гансүх: -50 хүртэл хувийг гэж байгаа тиймээ. Бид нар бол 30 орчим хувиар 870-ыг тогтоосон байгаа юм. Надад тэгж танилцуулсан. Тэгэхээр бид нарт энэ бол ямар нэгэн газрын гадарга дээр юм уу нөлөөлөх тэр ургамлын бүрхэвчид нөлөөлөх аюул юм уу, эсвэл энэ ус нь дуусчихаад ургамал янз бүрийн байдалд орохвий гэсэн юм бол Гүнийн хоолой дээр байхгүй. Энэн дээр юу байж болно.

Б.Батбаяр: -Баярсайхан гишүүн асуултаа асууна.

Г.Баярсайхан: -Би сайдаас дараахь зүйлийг асууя. Энэ Оюу толгойн гэрээ яригдсанаас хойш гишүүд ер нь Иргэний нийгмийн хөдөлгөөнүүд, иргэдийн ганц сонирхол энэ 30 жилийн хугацаа асар их урт хугацаа байна гэдэг ийм зүйл тавьж байгаа. 30 жилийг бид болж өгвөл 15 жилээр, цаашаа 5, 5 жилээр сунгаад явъя гэсэн ашиг сонирхол монголчуудад байгаа гэдэг нь тодорхой. Усны асуудал дээр ч гэсэн би хувьдаа бол энэ яг усныхаа хуулийн дагуу энэ гэрээн дээр явбал зөв зүйтэй байсан юм гэж би бодож байгаа юм. Энэ өөрчлөлтөөр одоо жишээлбэл 30 жилээр, цаашаа тэгээд 20, 20 жилээр сунгаад явахаар заасан байна л даа. Тэгэхээр 30 жилийн хугацаанд энэ усны асуудал ямар хэмжээнд хүрэх вэ гэдэг асуудал өөрөө босч ирж байгаа юм. Тэгэхээр би сайдаас дараахь зүйлийг асуух гээд байна. 

Энэ одоо ашиглалтын явцад экологийн доройтлын шинж тэмдэг илэрвэл, усны түвшин огцом доошоо буусан тохиолдолд эрсдэлийг арилгах ямар арга хэмжээ авахаар төлөвлөсөн байгаа вэ нэгдүгээрт.

Хоёрдугаарт уснаас арай жаахан өөр зүйл асуугаадахъя. Өнөөдөр манай Эрдэнэт дээр хамгийн одоо хүмүүсийн эрүүл мэндэд нөлөөлж байгаа ганц зүйл бол Эрдэнэтийн …уулаас гарч байгаа цагаан тоосны асуудал байдаг. Оюу толгой бол Эрдэнэтээс 5 дахин том үйлдвэр баригдана гэж байгаа юм. Тэр хэмжээгээрээ гарах хаягдал опал шлакны хэмжээ маш их байна. Тэгэхээр тэр их хэмжээний цагаан тоосыг яаж дарах вэ? Үүн дээр ямар шинэ технологи нэвтрүүлэхээр энэ гэрээн дээрээ заасан байна вэ гэдгийг би бас тодруулж асуумаар байна. Гэрээнд усыг илүү гарсан тохиолдолд Айвенхоу майнз орон нутагт өгнө гэж тодорхой заасан байна лээ л дээ. Тэгэхээр энэ асуудлыг арай өөрөөр орон нутагт шаардлагатай усыг гаргаж өгч байх, хангаж байх ийм үүрэг хүлээлгэх тал дээр нь тусгаж болоогүй юм уу гэсэн асуулт байна. Баярлалаа.

Л.Гансүх: -Тэгэхээр ийм байгаа юмаа. Сүүлээс нь эхэлье. Илүү гарсан тохиолдолд өгнө гэсэн ойлголт байхгүй. Хэрэглээний усыг нэг номерт орон нутагт өгнө, иргэн аж ахуйн нэгжийн. Тэр орон нутгийн иргэн, аж ахуйн нэгж. Уул уурхайн хажууд нь янз бүрийн олборлолт юм уу ирвэл тэд нартаа л ус илүү өгөх асуудал ярьж байгаа болохоос биш иргэн орон нутгийн аж ахуйн нэгжийн усны асуудал проблем байхгүй. Тэгэхдээ эд нар бол доор гүний давстай усыг хэрэглэдэг тэр хэсгийн юм нь бас л хүндрэлтэй л дээ. Хэн нь хэрэглэх юм яах юм, дараа нь цаашдаа яривал. Тэгэхдээ бид тэглээ ч гэсэн авна гэж ярьж байгаа юм.

Тоосжилт энээ тэрээ гэвэл ерөөсөө бид нар энэ гэрээн дээр нөгөө тал бол байгаль орчны асуудал дээр бид танай хэлсэн болгоныг хүлээн зөвшөөрнө гэж байгаа юм. Тийм учраас хуулинд байхгүй заалтуудыг хүртэл оруулж өгч байгаа шүү дээ. Өөрөөр хэлбэл энэ байгаль орчинд нөлөөлөх байдлын үнэлгээний З жил тутамд хөндлөнгийн шинжээчийн баг томилон ажиллуулж байна гэж. Эд нар 2006 оноос эхлээд энэ усны түвшин, ургамлын бүрхэвчийн өөрчлөлт, орчны тоосжилт зэргийг хянаж байх ийм жижиг лабораториуд байгуулаад зарим нь ажиллаад явж байгаа. Энэ бүх лабораториудыг байгуулаад жил бүр бидэнд мониторингоо өгнө гэж байгаа юм. Тэгээд хэрэв ямар нэгэн байдлаар таны хэлж байгаа шиг гэнэтийн ийм юм гарч ирэх юм бол энэн дээр бас тодорхой санхүүгийн нөхцөл байдлыг шийднэ гээд бид нар гэрээндээ тусгаад өгчихсөн байгаа. Тооцоолоогүй тийм хохирол юм уу, жишээлбэл Оюу толгойн төслийн үйл ажиллагаанаас жишээ нь гэрээний 6.8 дээр үйл ажиллагаанд шууд хамааралтай урьдчилан тааварлах боломжгүй нөхөж болшгүй байгаль экологийн сөрөг нөлөө хохирлыг Байгаль орчныг хамгаалах тухай хууль болон бусад хууль тогтоомж, журамд тодорхойлсон хэмжээг экологи эдийн засгийн үнэлгээг үндэслэн хөрөнгө оруулж нөхөн төлнө ямар нэгэн байдлаар. 

Еще нэг баталгаа нь юу вэ гэхээр бид нар Орхон говь гээд, өөрөөр хэлбэл Орхоноос газрын гадаргын усыг тодорхой түвшнийг урагшаа говийн бүс рүү шилжүүлье. Тэгээд ялангуяа энэ хэрэглээний говийн бүсийг ундны ус болон газар тариалан, хөдөө аж ахуйн зориулалтаар ашиглах, тэгээд эндээс зарим тодорхой хэсгийг нь уул уурхайнуудад өгье гэсэн. Эд нар энэ бүх юуг хэрэв тэнд ус очих юм бол энийг авна гэдэг дээр тохиролцсон байгаа. Тэгээд хамгийн орчин үеийн технологийг хэрэглэнэ гэдэг заалт, бид нар энэн дээр эдийн засгийн ойлголтгүйгээр байгаль орчны ойлголтоор хандана гэж тохирсон байхгүй юу. Тийм учраас энэ тоосжилтын асуудалд эд нар өөрсдийн технологи хэрэглэнэ. Өөрөөр хэлбэл эд нар усаа жишээлбэл баяжмал боловсруулсан усныхаа 60-80 хүртэл хувийг буцааж ашиглана гэж байгаа байхгүй юу. Тэгж нөгөө лагаа хуурай болгоод тэгж ашиглана гэсэн ийм юу тусгагдсан байгаа гэрээн дээр.

Б.Батбаяр: -Баярлалаа. Ганбямба гишүүн асуултаа асууя. Алга байна уу? Тэгвэл Батсуурь гишүүн асууя.

Я.Батсуурь: -Би говиос сонгогдсон гишүүний хувьд гүний усны асуудал дээр говьд үнэхээр чухал ач холбогдолтой ус чухал байдаг. Тэр дундаа гүний усыг ингэж ашиглуулж байгаа явдалд жаахан сэтгэл харамсаад байгаа юм. Тэгэхдээ яахав энэ том төслийг хэрэгжүүлэхийн тулд, эхлүүлэхийн тулд эхний ээлжинд ашиглуулахаас өөр замгүй байх. Тэгэхээр тодорхой хугацаа тавиад 5 байдаг юм уу хэдэн жил байдаг юм тавиад түүнээс хойш гадаргын усыг Орхон гол гэдэг юм уу, Хэрлэн гол юм уу тэрнээсээ татаж ашиглуулна гэдгийг хугацаа тавьж болдоггүй юм уу? энэ талаар яриа хэлэлцээ тавьж үзсэн үү гэдэг нэгдүгээр асуулт тавья.

Үнэхээр говийн гүний ус гэдэг бол нүүрс нь асар их л дээ. Дорноговьд ч бий, Өмнөговьд ч бий. Асар их ус байдаг юм. Жаахан эрдэсжил хатуужил, давс ихтэй гэдэг юм. Тэрийг цэвэршүүлэх унданд хэрэглэх боломж орчин үеийн технологи хангалттай үүсч хөгжиж бий болсон байгаа. Тэгэхээр зэрэг сүүлийн үед говьд уул уурхай хөгжсөнтэй холбоотойгоор хөдөө малчдын яриад байгаа юм гар худгийн усны түвшин доошилчихлоо, гараар малаа усалж татдаг тийм худаг ховордлоо. Жилээс жилд усны түвшин, худгийн усны түвшин доошлоод байна гэж. Дээр нь уурхайнуудыг их хэмжээгээр ашиглах юм бол тэр асуудал улам хурцаар тавигдана. Гүний худаг гаргахад ч гэсэн 300-400 м-ээс наашгүй ус гарахааргүй шахуу болох ийм боломж гарч болзошгүй гэж үзэж байна. Асар их ус хэрэглэх юм байна л даа. 800 л.сек гэж. Секундэд л ийм их ус, цагт хэд вэ, хоногт хэд вэ. Хэдэн жил ашиглах билээ, энэ талаар гаргасан усны хэрэгцээний тооцоо гэсэн тоо баримжаа юм байна уу, үгүй юу хоёрдугаар асуулт.

Гуравт нь орчин үед бас технологи хөгжөөд усыг дахин дахин уул уурхайд ялангуяа үйлдвэрлэлд дахин дахин ашигладаг…цэвэршүүлдэг ийм технологи өндөр хөгжсөн. Ингэж ашиглах юм бол, энэ технологи хэрэглэх юм бол усыг асар их хэмжээгээр хэмнэж болно энэ хэрэглээг. Нэг хэрэглэсэн усыг нь дахин цэвэршүүлээд дахин дахин эргэлтэд  оруулаад байн байн ашиглаад байх, ийм нөхцөл шаардлагыг хөрөнгө оруулагчдын талд тавьж үзсэн үү. Энэ талаар гэрээ хэлэлцээрт тусгагдсан юм юу байна вэ үүнийг анхаарах юм биш үү гэсэн гурав дахь асуулт байна.

Л.Гансүх: -Хөрөнгө оруулагч талтай ер нь энэ байгаль орчны асуудлын 17 зүйл заалттай бүлэг байгаа юм 6 дугаар бүлэг гээд. Энэ бүлгийн бараг 8 нь усны асуудал байгаа юм 50 хувь нь дандаа ус. Энэ дотор яг таны наад гуравдугаар асуулт дахин ашиглахыг заасан байгаа юм. Байгаль орчинд нөлөөлөх байдал нь …усны үүсвэрийн хүрээнд энэхүү гэрээ байгуулахад хэрэглэгдэж байгаа ундны  болон мал аж ахуйн хэрэгцээний усны хэмжээ, чанарыг бууруулахгүйгээр одоогийн хэмжээнд байлгана гэж байгаа юм нэгд. Нэг заалт нь. Нөгөө нэг заалт нь хөрөнгө оруулагч Оюу толгой төслийн усны хэрэгцээг аль болохоор бууруулах, усны нөөцийг зохистой ашиглах, боломжтой бол усыг дахин ашиглах зорилгоор ижил төрлийн уул уурхайн ажиллагаанд ашигласан орчин үеийн арга техникийг нэвтрүүлнэ гээд шууд заагаад өгчихсөн байгаа юм. 

Боломжтой гэдэг нь ямар утгаараа вэ гэхээр бид нар хөндлөнгийн дүгнэлтээрээ гурван жил тутмын дүгнэлтээр бид нар дараа дараагийн жилийн энэ З жилийн үнэлгээгээ хараад энийг ингэх ёстой тэгэх ёстой гэж юу хийж явах юм. Тэрэн дээрээ тусгаад ингээд явна гэсэн үг. Гүний усны хэрэглээ бол яг энүүхэндээ ярихад гүний хоолой дээр их онцлогтой би түрүүн хэлсэн. 10-12 гр.литр эрдэсжилттэй маш их давстай. Тэгэхээр энийг ундны усанд ашиглахын тулд эд нар цэвэршүүлэх тоног төхөөрөмж юм хийнэ гэж байгаа юм. Тэрийгээ хийсэн тохиолдолд эндээс гарч ирж байгаа усыг нутгийн иргэдэд үнэгүй ашиглуулна гэж байгаа юм, хэрэгцээгээр нь өгнө гэж байгаа юм. Гэхдээ энэ усыг цэвэрлээд ундны усанд хэрэглэх, дээр нь байгаа тэр худгуудыг ашиглах хоёр ямар зардлын ялгаа байх вэ гэдэг бол хэнд ч ойлгомжтой. Энэ ус бол зөвхөн үйлдвэрлэлийн зориулалтаар хэрэглэгдэнэ. 

Энэ нөгөө усны нөөцийг тогтоохдоо манай тэр Австралийн Акутира гэж компани хийсэн. Манай олон эрдэмтэд энэ судалгааны ажилд оролцсон. Түрээсээр, хамтран юугаар. Тэгээд эд нар юу вэ гэхээр энэ манай түрүүн Доржсүрэн гээд манай Усны үндэсний хорооны нарийн бичгийн дарга байгаа юм. Түрүүн хэлсэн шүү дээ. 50 хувиар  тооцож, 50 хувиасаа нийт ашиглалтын нөөцөө гэж үзнэ гэж. Тэгэхээр бид нар энэ стандартаа бариад явсан, 50 хувиар тооцоход мянга нэг зуун хорин хэдээр хангалттай гэж үзсэн байхгүй юу сүүлийн юугаар. Тэрийг нь 870 болгож усныхаа хэрэглээг 50 биш еще багасгаж л байгаа байхгүй юу. Өөрөөр хэлбэл бид нар тодорхой нөөцөө хадгалж үлдэж байгаа гэсэн үг. 200 м-ийн зузаантай ус гэдэг бол Хөвсгөл далайн гүнээс зарим газраараа ер нь үнэн байгаа гэсэн үг шүү дээ. 240 биз дээ танайх чинь хамгийн гүн нь. Хамгийн гүн цэгтээ 240 байхгүй юу.

Б.Батбаяр: -Энхбаяр гишүүн асуултаа асууя.

Ж.Энхбаяр: -Нэг ийм юм анзаарагдаад байх юм. Байгаль орчны салбар хариуцаж байгаа сайд маань ерөөсөө энийг байгаль орчинд хоргүй, нөлөөлөлгүй, бололцоотой бүх талаас нь тайлбарыг хийгээд байна. Яг байгаль орчинд хортой нөлөөлөл нь юу байна, бид ямар бодлого барих ёстой вэ? Урьдчилан сэргийлэх юман дээр нь та нэг яриач. Саяын асуултын үр дүнд ердөө л бүх юм болно, бүтнэ, баталгаатай, найдвартай, бүх лаборатори тооцоолол ямар нэг хохиролгүй талаас нь яриад байна. Ямар бодитой хохирол гарах юм бэ. Бид энийг ашиглаж байж ямар юмаа алдах юм. Мэдээж жижигхэн алтны шороон орд ашиглахад хичнээн байгаль орчны нөлөөлөл хохирол гардаг билээ. Монгол Улс түүхэндээ ашиглаж байгаа энэ их том үндсэн том орд ашиглахад энэ бол жижигхэн бүс нутаг төдийгүй говийн эко …бодитой асар том нөлөөлөл бий болох нь тодорхой. Ашигт малтмалын аж ахуйн нэгжүүдийн байгаль орчны нөлөөлөл хийсэн гээд байна. Энэ нь өнөөдрийн хуулиар зөвхөн аж ахуйн нэгжийн А лицензийн хүрээнд л хийгддэг, явагддаг ажил. Гэтэл энэ маань өрөө тэр бүхэл бүтэн говийнхоо… тэр гүний усны хайгуулаа дагаад асар том нөлөөлөл үүснэ. Энэн дээр тэр бүс нутгийн хэмжээний яг судалгаа хийгдсэн ажил байна уу? Энд мэргэжлийн улсууд, усны улсуудаас асуумаар байна.

Хоёрдугаарт усны төлбөр өнөөдөр ямар үнэтэй явагдаж байна, энийг тодруулаач. Дээрээс нь сайдад хэлэхэд Бороо гоулд компанийн үйл ажиллагааг шалгасан ажлын хэсэг өнөөдөр Бороо гоулд компани тогтвортой байдлын гэрээгээр 1 литр усны төлбөр 6 төгрөгөөр тооцоо хийж байсныг 100 төгрөг болгохоор тохирсон үйл ажиллагаан дээр. Энийг та бүхэн хяналт тавьж тэр мөнгө яг 100 төгрөгөөр тооцогдож төрийн санд орж байна уу гэж шалгамаар байна. Одоо энэ ямар үнээр цаашаа ус төлөгдөх вэ гэдэг хоёр дахь асуулт.

Гуравдугаарт сек 870 литр.сек гээд өдөртөө 4.5 сая шоо.метр ус зарцуулах нь. 4.5 сая. Хэдэн жилийн нөөцийг гүнийн хоолойн усыг барих вэ? Жилээр гаргаж өгөөч. Ийм гурван асуулт байна.

Л.Гансүх: -Тэгэхээр сүүлээс нь эхэлье. Энэ бол юу вэ гэхээр 66 жилээр тооцож хийсэн ийм модель дээр хийсэн судалгаа байгаа юм. Тэгэхээр өөрөөр хэлбэл 66 жилийн түвшинд энүүгээрээ тооцоход өөрөөр хэлбэл дор хаяж 50 хувийн нөөц нь үлдэнэ гэж ойлгож болно. Энийг яахав хэлэлцүүлгийн явцад хэрэв танд нарийн хэрэгтэй гэвэл бид танд гаргаад өгье. Хэлэлцүүлэг, анхны хэлэлцүүлэг явах үед. Бид танд яг тоогоор нь. Усны төлбөр бол бид нар яг тухайн хуулийн нөхцөлөөрөө явна. Өнөөдөр 100 төгрөг, маргааш 1000 төгрөг бол 1000 төгрөг энүүгээрээ явна.

Ж.Энхбаяр: -Ахиад та буруу хэлж байна уу, үгүй юу. Одоо яахаар чинь бүх хуулийн заалтууд бүгд царцана шүү дээ.

Л.Гансүх: -Үгүй ээ усны төлбөр дээр царцахгүй. Тэр чинь хуулийн заалтууд царцах болохоос, ялангуяа татварын хуулийн орчны одоогийн байгаа татвар тааламжтай нөхцөлд хэрэв муудвал энийгээ хадгалах болохоос биш яг энэ төлбөрүүд дээр ийм юм байхгүй.  Усны төлбөр хамаагүй.

Ж.Энхбаяр: -Хамаатай. Та энийгээ сайн үзээрэй.

Л.Гансүх: -Үгүй ээ, хамаагүй асуугаарай. Усны төлбөрийг царцаахгүй гээд би танд энийг төлбөрийг нь яана гэж бид нар.

Ж.Энхбаяр: -Татварын хуулинд төлбөр татварын багцад багтаж байгаа байхгүй юу. Төлбөр хураамж бүгд монголд татварын систем болж байгаа юм. Тэгэхээр би татварын тогтвортой байдлыг аж ахуйн нэгжид олгосноос одоо тэр усны асуудал яг Бороо гоулд дээр гарч байгаа байхгүй юу. Яагаад вэ гэхээр Бороо гоулд компани 6 төгрөгөөр тушаагаад бусад..

Л.Гансүх: -Наадах чинь тэр үед нөгөө тэрийг чинь тогтворжуулсан, тэр Бороо гоулдтой бид нар үнэхээр үнэн хариуцлагагүй гэрээ хийсэн байхгүй юу. Тэр бол шал өөр. Өнөөдөр бид нар энд ямар нэгэн давуу нөхцөл юм уу ямар нэгэн төлбөрийн асуудал дээр царцаасан юм байхгүй. Хүсвэл Сангийн сайд тэр юун дээр ярьж байгаа Сангийн сайдыг дуудаад танд тайлбарлуулъя. Тэгэхээр Сангийн сайдыг дуудчих.

Ж.Энхбаяр: -Энийг протоколд оруулаарай, усны төлбөр хөдөлгөөнтэй. Бид эргээд усаараа тооцоо ямар нэгэн хөшүүрэг хийх бололцоо бүрдэнэ гэдгийг.

Л.Гансүх: -Ерөөсөө тухайн үед ямар үнэтэй байна тэрүүгээрээ төлнө. Тэр ус бол үнэ нэмэгдэж болно. Хохирлын хувьд нэгдүгээр асуудлыг хэлье, үнэн. Ер нь хохиролгүй уурхай гэж байхгүй. Хохирлыг би өнөөдөр ярья гэвэл бас ярина. Тухайлбал юу вэ гэхээр зам. Өөрөөр хэлбэл говийн нөхцөлд хамгийн эмзэг хөрс сүйтгэж байгаа юм зам байхгүй юу. Тэр эхний ээлжинд төмөр зам баригдахаар баяжмал авто замаар явна шүү дээ. Гэх мэтчилэн тэр юм бол байгаа. Гэхдээ өнөөдөр бид бид нар Монгол Улсын эрчимтэй хөгжлийг эхний уул уурхайн баялаг дээр түшиглэсэн хугацаанд энэ нөхцөл дээр явуулна гэж бид үндсэн чиглэлээ гаргаад чиг бодлогоо барьж байгаагийн хувьд бид нар аль болохоор бага хохиролтой байлгах тэр нөхцөлийг хангаж энэ гэрээ хэлцэлд орж байгаа юм. Тийм учраас бид нар ийм бүх мониторингийн тоосжилтын, хөрсний бохирдлын, ургамлын бүрхэвчийн, гүний усны түвшний бууралтын бүгд лаборатори мониторингууд хийгээд байгаа чинь энийг бид нар өөрийнхөө хүссэн боломжит түвшинд байлгахын төлөө энийг хийж байгаа юм. Бид энэ уул уурхайг ашиглуулъя. Тэгэхдээ хамгийн бага хохиролтойгоор ашиглуулъя гэж хэлж байгаа юм.

Ж.Энхбаяр: -Тэр хамгийн бага хохирол чинь юу вэ, тооцсон юм байна уу?  Бид нарын гар дээр өгөх юм байна уу? 

Л.Гансүх: -Хамгийн бага хохирол юу вэ гэхээр яаж энийг өөрөөр хэлбэл хамгийн тоосжилтыг аль түвшинд хамгийн стандартаар барих юм. Энэ нөгөө гүний усны бууралтын түвшин гэж ямар хэмжигдэхүүнээр хэмжих юм. Энэ ургамлын бүрхэвчийн өөрчлөлт юунаас болоод явж байна гэдгийг хийх учраас тэрийг чинь өнөөдөр бол яг тэдэн тэдэн төгрөгөөр ингэнэ гэж тооцож хийж болохгүй шүү дээ. Бид стандартаа л тавих ёстой байхгүй юу. Та өөрөө надаас мөнгөний асуудал асуулаа.

Б.Батбаяр: -За одоо маргахаа больё.

Ж.Энхбаяр: -Маргаан бишээ. 

Л.Гансүх: -Бид хоёрын харин ойлголтын зөрүү байгаа учраас.

Ж.Энхбаяр: -Яг стандарт ярих юм бол Монгол Улсад уул уурхайн үндсэн ордыг ашиглах ямар ч стандарт байхгүй.

Л.Гансүх: -Олон улсын стандартыг барья гэж нэгдэж  байгаа байхгүй юу.

Ж.Энхбаяр: -Монгол Улсад стандарт байхгүй. Хоёрдугаарт олон улсын стандарт монголд хөрвүүлсэн өнөөдөртөө байхгүй. 

Л.Гансүх: -Бид олон улсын стандартаар барья гэж байгаа юм. Бид нар шууд тэрүүгээрээ. Тэр чинь Лондонгийн шүүх дээр шүүхийн асуудлаа шийднэ гэдэг шиг олон улсын стандартыг барина гэж энэн дээр оруулсан байхгүй юу.

Ж.Энхбаяр: -Олон улсын стандарт дотроо олон янз. Аль  ч стандарт дээр тийм. 

Б.Батбаяр: -Энэ ном хаялцахаа больё. Асуултаа асуу, та хариул. Тэгээд болоо.

Ж.Энхбаяр: -Ном хаялцах бишээ. Канадаа авах юм уу? Австралиа авах юм уу? европоо авах юм уу? Болно шүү дээ.

Л.Гансүх: -Рио Тинто бол үндэстэн дамнасан корпораци. Дээр нь Рио Тинто бол уул уурхайн салбарын нэг номерын компани гэж явдаг. Энэ өнөөдөр нэг номерийн компани болох нэг үзүүлэлт бол ерөөсөө л байгаль орчинд ээлтэй байх үзүүлэлт байдаг юм. Тэгэхээр Рио Тинто хэрэв байгаль орчны ээлтэй үзүүлэлтийг хангаж чадахгүй гэж үзвэл монголд өөр хангах компани хэцүү л гэж ойлгож байгаа юм. Тэгээд эд нар ийм албан ёсны гэрээгээрээ байгаль орчин дээр ийм шаардлагыг хангана, олон улсын стандарт барина гээд бичсэн байхад бид тэр стандартыг нь бид бариулах талаа хийнэ гэж ойлгож байгаа юм.

Ж.Энхбаяр: -Яг бодитой хохирол юу гарах вэ? Мөнгөний биш, … бүрхэвч ингэж нөлөөлнө гээд. 

Л.Гансүх: -Бодитой хохирол бол ийм шүү дээ. Нэгдүгээрт зам тавих газрын тэр хэсгийн экологи бол нөлөөлнө. Яагаад вэ гэхээр тэрэн дээр хүнд даацын машинууд явах учраас ..

Б.Батбаяр: -За одоо боллоо. Баярлалаа та бүхэнд. Ингээд асуулт асууж дууслаа гишүүд. Одоо саналаа хэлнэ. Санал хэлэх гишүүд Гүндалай, Бат-Эрдэнэ, Энхбаяр, Батболд, Баярсайхан, Батхүү гишүүн. За одоо ингээд тасаллаа. Ингээд 6 гишүүн санал асуултаа хэлнэ. Саналаа 5 минутад багтаана шүү. За Гүндалай гишүүн саналаа хэлье.

Л.Гүндалай: -Тэгэхээр энэ усны нөөц ашиглах асуудлыг би  манай Байгаль орчны байнгын хорооноос мөн манай яамнаас энэ дээр анхаарч, энэ талаар асуудал оруулж байгаа нь зөв зүйтэй гэж үзэж байгаа юм. Би энэ усаа хайрлах талаас, бас ашиглуулах талаас нь яриад байгаа юм. Ер нь ашиглуулах хэрэгтэй. Бид нар тэр говьд очоод тийм их хэмжээний ус гаргаад, тэгж хот байгуулаад тэгээд явж чадахгүй ээ. Одоогийн байдлаар чадахгүй юм байна. Тэгэхээр хүн энэ үйлдвэр ашиглая, ажил төрлийн байрыг бий болгоё, тэгээд тэр олон усыг гаргаж хүмүүст хэрэглүүлье гэж байгааг би зөв гэж үзэж байгаа юм. Ер нь бид нар нэг зүйл дээр их туйлшраад байгаа юм. Юм л болохоор тийм ийм юм бохирдлоо гэх гээд байдаг. Үнэндээ бид нар ядуугаасаа болж өөрсдөө маш их юмыг бохирдуулж байгалиа устгаж байгаа байхгүй юу. Хэрэв бид нар ажилтай төрөлтэй улс маань баян, ард иргэд маань баян байсан бол бид байгалиа сүйтгэхгүй. Жишээлбэл манай хангай нутагт хүмүүс мод маш ихээр унагааж байна. Ногоон ногоон модыг. Яадаг вэ тэрүүгээр байшин барьдаг, хот руу зардаг ингэдэг.

 Тэр хүмүүс ажилтай орлоготой байсан бол хэн ч тэр дружба хөрөө бариад ой мод руу очиж тэгж модыг хяргахгүй. Бүх ангий нь устгаад дууслаа. Бүх л авч болох юу л байна. Тэр байгалиас бүгдийг нь манай хүмүүс авч байна. Ядуугийн хар гай. Тийм учраас бид нар хараад сууж байтал ядуугаасаа болоод бүх юмаа дуусгаж байна. Нөхөж баршгүй их хохирлууд учирч байна. Тэгээд бид нар байгаль орчныг зөв зүйтэй өөрсдийн талд ашиглаж ядуурлаас гарахад энийг ашигламаар байгаа юм. Тэгэхдээ том том үйлдвэрээ түшиглэж ашиглах нь зүйтэй байгаа юм. Тийм учраас Айвенхоу майнз энэ тэр үнэхээр үйлдвэрийг ашиглалтад оруулахад аль болохоор бид нар эд нартай байгаль орчны тал дээр нь хамтарч ажиллах хэрэгтэй.

Тийм учраас энэ усан дээр бид нар нэг их олон зүйл ярихгүйгээр тэрнээс нь ямар татвар авдаг юм, юу гаргуулж авдаг юм, бүх зөвшөөрөл юмыг нь өгөөд авмаар байгаа юм. Ус гэдэг чинь зөвхөн говийн ч юм биш, монголын ч юм биш. Миний бодлоор энэ дэлхий гэдэг бөөрөнхий юманд 6 тэрбум гаруй хүн энэ дэлхийн хэдэн талаас нь тэр усыг ууж байна. Бид энд ус харамлаад сууж байтал тэнд Энэтхэгийн тэрбум гаруй хүн, манай доод талын Хятадын бараг 2 тэрбум хүн энэ усыг чинь цаанаас нь татаад ууж л байгаа байх. Шууд тоос сорогч шиг сорж авахгүй ч гэсэн тэдний усны хэрэглээ их хэмжээгээр нэмэгдэхэд ямар нэгэн хэмжээгээр энэ ус шилждэг болов уу гэж би өчүүхэн мунхаг хар ухаанаар бодоод байгаа юм. Тэгээд бид нар энд харамлаад сууж байдаг, тэнд тэртээ тэргүй цаагуураа ямар хуулиар байдаг юм ямар урсгалаараа юу байдаг юм, явж байгаа байхаа. Энийг зүгээр нэг их ухаан шаардагдахгүй байх гэж би бодоод байгаа юм. Тэртээ тэргүй өчнөөн олон гол горхи энд тэнд ширгэж байна. Ширгээд дуусч байна. Монголд нэг их тийм байгаль орчныг сүйтгэсэн юм байхгүй. Тийм том том үйлдвэр аж ахуйн нэгжүүд баригдаагүй. 

Энэ бол дэлхий нийтээрээ усны хэрэглээ хүн ам нэмэгдэж, байгаль орчинд маш их тийм дулаарал янз бүрийн юм үүссэнтэй холбоотойгоор ийм болж байгаа ийм процесс эргэлт буцалтгүй явсан. Энийг хэн ч эргүүлж чадахаа өнгөрсөн байх. Одоо бид нар энэн дээр юу гэдэг юм тэрийгээ тэгнэ, энийгээ ингэнэ гээд зөвхөн монголын юм шиг харамлаад энд байнга байж байх юм шиг бодоод суугаад байхгүйгээр ер нь ядуурлаас түргэн гарах энэ байгаль орчноо зөв зүйтэй хамгаалах дээр нь маш олон зүйлийг хиймээр байгаа юм. Жишээлбэл бид их ярьдаг байхгүй юу. Туул голын сав газраар гольфын талбай байгуулах гээд баахан газар шорооны юм хийгээд Туул голын усыг хатаачихлаа гээд яриад байгаа байхгүй юу. Би бодохдоо тэрнээс болж юм болохгүй байхаа. Хэрэв тэгэхдээ хүрвэл Улаанбаатар хотыг Туул голын хөвөөнөөс нүүлгэмээр байна. Хэрвээ тэгдэг юм бол. 

Тийм учраас иймэрхүү зүйлүүдийг хэвлэл мэдээллээр хамаагүй ярьдаг ингэдэг. Байгаль орчны талаар ер нь юу бохирдуулж, яахаараа энэ ус ширгэдэг талаар ямар ч бодлогогүй зүйлүүд их яриад байгаа юм. Тийм учраас Байгаль орчны яамнаас ч гэсэн, манай байнгын хороо ч гэсэн яах ёстой талаар нэлээд их тийм байгаль орчны боловсрол, мэдлэг хүмүүст өгмөөр байгаа юм. Дээр нь нэмээд цөөхөн минут үг хэлэхэд ялангуяа хөдөө орон нутагт ногоон модыг унагааж байшин барих, тэрийгээ Улаанбаатар хот руу зөөх энэ асуудлыг хоригломоор байгаа юм. Хэрэв байшин барих сонирхолтой байгаа бол байшингаа бариад тэндээ амьдар, тэндээ л байшингаа бариад суу. Зүгээр хот руу авчирж бизнес хийдгийг нь болиулчихмаар байгаа юм. Байгаль орчны сайдаа, Байгаль орчны байнгын хорооны даргаа уг нь би та хоёрт юм хэлээд байгаа юм даа. Гансүх сайдаа уул нь саяын юм бол хэрэгтэй л юм байсан юм даа. Та мэдэж байгаа байх гэж бодож байна. 

Тэгэхээр модыг Улаанбаатар хот руу зөөлгөдөг асуудлыг болимоор байна, тийм тушаал шийдвэр гаргадаг бол сайдынхаа хэмжээнд гаргах хэрэгтэй байна. Байнгын хороо ч гэсэн энэн дээр ажилламаар байна. Бид тэгж одоо байгаа ил байгаа байгаль орчин, одоо энэ ногоон модоо хамгаалахгүй юм бол тэр мод гэдэг чинь жинхэнэ энэ усыг барьж тогтоодог юм чинь. Гэтэл бид нар энд ингээд Айвенхоу майнзад ус өгөх, тэр хаа хэдэн зуун м-ийн гүнд байгаа юмыг бидний ямар ч оролцоогүйгээр тэртээ тэргүй цаагуураа урсаад багасаж байгаа юмыг энд хамгаалах талаар ярих биш, энийг харин ашиглах талаар яриад, харин тэр дээр нь ургасан тэр сайхан мод, энэ байгалиа яг тэр ил байгаа юм чинь жинхэнэ бидний юм байхгүй юу. Тэр модыг чинь хятадууд хүрч ирээд аваад явчихгүй байх. Тэр модны наагуур Хятадын хил ороод юм уу, Оросын хил орчихгүй байх. Тэрийгээ авч үлдэх, энийгээ зэрэг дээгүүр нь хийж баймаар байна. 

Тэр асуудал дээр Байнгын хороо онцгой анхаарч ажилламаар байна. Тэр ногоон модыг устгадаг асуудлыг. Уг нь манай Байнгын хорооны хэдэн гишүүд ярьж байгаад энэ намрын чуулганаар төсөв батлахад олон сумуудад байдаг сургууль, эмнэлэг, Тамгын газруудын түлээ түлдэг асуудлыг зогсоох. Тэнд нь нам даралтын зуухуудыг төсөвт оруулж батлуулж модыг хэмнэхгүй юм бол хэдэн мянгаар нь, нэг сумын төв гэхэд сургууль цэцэрлэг, тамгын газар, өөр бусад юмандаа 4-5 мянган модыг хэрэглэж байгаа шүү манай тэнд бол. Тэгээд тэр Хөвсгөлийн хорин хэдэн сум, 120 мянган хүн та нар бодоод үзээрэй. Нөхөж баршгүй хохирол учруулж байгаа юм. Юун Айвенхоу майнз, тэр газар доор байгаа хаашаа авч байгаа ус, худлаа ярьж суух ямар ч шаардлага байхгүй. Тиймэрхүү юм их болж байгаа шүү.

Тийм учраас миний бодлоор Айвенхоу майнзыг харин одоо зөв зүйтэй зүйл манай яамнаас хийсэн байна гэж би бодож байна. Татвараа авах, тэр ус гаргаж ирэхэд нь тэрийг нь өөр ундны усны журмаар ашиглах. Тэрнээс нь бид бас хувь хүртэх. Тэрийг нь гаргуулах. Тэрүүгээр нь одоо хүнсний ногоо Улаанбаатар хотыг хангах том хүлэмжүүдийг байгуулах. Ер нь цаашилбал урсаад гарч байгаа ус, дээгүүр урсаж байгаа усууд байна шүү дээ. Дээр нь Монголд эх оронч гол ганцхан байдаг юм. Бусад нь бүгдээрээ урсаад гардаг. Эднийг яаж ийж байгаад нааш нь цааш нь эргүүлээд нэг дундуураа тойруулаад, нэг газар том нуур үүсгээд, том загасны аж ахуй бий болгоод, цуглуулаад гаргадаг нэгдсэн нэг бодлого байна уу үгүй юу? энэн дээр онцгой анхаармаар байна. Ийм саналтай байна.

Б.Батбаяр: -Баярлалаа. Одоо Бат-Эрдэнэ гишүүн саналаа хэлье.

Б.Бат-Эрдэнэ: -Тэгэхээр зэрэг яг үнэндээ би түрүүн асуусан, миний асуултад хариулт тун хангалтгүй байна гэж би ойлгож байна л даа. Нөгөө талаар юуг хүлээн зөвшөөрч байна вэ гэхээр үнэхээр мөнгөтэй компани гэдэг хүчтэй байдаг юм байна. Мөнгөөр түрчихдэг юм байна гэдгийг би сайн ойлгож байна. Тодорхой байна шүү дээ. Байгаль орчны нөлөөлөх байдлын нарийвчилсан үнэлгээ яг бодитойгоор бидний гар дээр юм уу, эсвэл яг бодитойгоор ийм хэмжээний хохирол учрах гээд байна байгаль орчинд гэсэн тийм тооцоо судалгаа үндэслэл гаргасан юм бол үнэндээ хангалтгүй байна гэж би үзээд байгаа юм. Одоо манай Байгаль орчны байнгын хороо ч тэр, Байгаль орчны яам ч тэр ер нь аливаа тэр дундаа энэ уул уурхайн ийм томоохон төслүүдийн байгаль орчных нь талын юмыг бид нар маш сайн гаргаж тавьж, байгаль орчноо хамгаалах чиглэл, экологийн тэнцвэртэй байдлыг хадгалах талд байр сууриа илэрхийлж байх ёстой гэж би бодож байгаа юм. Гэтэл энэ маш их бололцоотой юм гэдэг талаас нь ярьж байгаа бол хангалттай биш байна гэж үзэж байгаа юм.

Хоёрдугаарт тэр усны хангамж би түрүүн хэлсэн. Энэ батлагдаад байна. Говь нутгаас сонгогдсон Батсуурь гишүүн хэлж байна. Усны хангамж үнэндээ бас тодорхой хэмжээгээр дутагдалтай байна. Тийм учраас ер нь газрын гадаргын усыг ашиглах ийм юмыг эхний ээлжинд газрын гүний усыг ашиглая. Дараагийн ээлжинд нэн даруй газрын гадаргын усыг ашиглана гэж яриад байна шүү дээ. Гэтэл яг бодит байдал дээр энэ би Хэрлэн Туул, Онон мөрний эхээс адгийг хүртэл явж үзсэн хүн. Энэ жил сая хурлын завсарлагаанаар Орхон гол байна. Зүрх хайрханаас эхлээд одоо Улаан цутгалангаар дайруулаад Орхоны дагуу нэлээн явлаа. Үнэхээр Орхон төслийг хэрэгжүүлээд говь руу татах үнэндээ бололцоо байхгүй болчихсон юм билээ. Байдал ийм л байгаа юм. Гол мөрнийхөө эх, Орхон голын эхэнд нөгөө алтны мундаг улсууд Мянганбаяр, Алтан дорнод хэдэн компаниуд чинь хөрсийг нь эргүүлчихсэн байна, улаанаараа эргэж байна.

Тэгэхээр ийм нөхцөл байдалд газрын гадаргын усыг хуримтлуулаад тэгээд говь руу шилжүүлээд, тэр шилжүүлсэн усаараа уул уурхайн том төслүүдийн усан хангамжийг хангана гэж ингэх энэ бол үлгэр гэж би хэлмээр байна. Миний хэлэх гээд байгаа санаа бол хугацаагий нь багасгах ийм бололцоо байхгүй юу. Хугацаагий нь жаахан багасгаад өнөөдөр мөрдөгдөж байгаа бусад аж ахуйн нэгжүүдэд үйлчилж байгаа хугацаагаар авч үзэх боломж байхгүй юм уу. Заавал энэ Айвенхоу гэдэг энэ аж ахуйн нэгжид бүх юмыг найр тавьж, бүгдийг нь одоо бүх хууль, бусад аж ахуйн нэгж хамаа байхгүй, зөвхөн энэ Айвенхоу майнзад зориулсан ийм бүх хуулийн өөрчлөлтүүдийг хийж өгч байх ямар хэрэгцээтэй юм бэ.

Б.Батбаяр: -Баярлалаа. Одоо Энхбаяр гишүүн саналаа хэлье.

Ж.Энхбаяр: -УИХ-ын чуулганаар хэлэлцэх бэлтгэл ажлыг хангах үүднээс энэ яг бүс нутгийн экологийн нөлөөллийн мэдээллийг маш сайн өгөөрэй. Хэрэв мэдээлэл дутуу бол наад ажил чинь явахад нэлээн саад гарах болов уу. Яг бодитой бид юуг алдаад юуг олж авах гээд байгаа юм. Алдагдал гэдэг чинь үндсэндээ экологийн алдагдал. Тухайн бүс нутгийн нөлөөлөл нь яг ийм байх юм, энэ үнэн бодитой, үнэхээр энэ ингэж алдана. Энийг багасгах үүднээс бид нар зэрэгцсэн ийм хөтөлбөрүүдийг хэрэгжүүлнэ гэдгээ тодорхой гаргаж өгөөрэй. Тэгэхгүйгээр бүх юм сайхан болчихно, Рио Тинто байгальд хайртай хамгийн шилдэг компани, тийм болохоор хохирол гарахгүй гэдэг талаас нь бид ярьж болохгүй шүү.

Хоёрдугаарт энэ төсөлтэй холбоотойгоор өнөөдөр Гашуун сухайтын хилийн боомт маань өөрөө Монгол Улсын дархан цаазтай газарт байрлачихсан байгаа. Энд нэлээн олон танай байгаль орчны чиглэлийн хуулийн зөрчил бодитой байгаа. Энийгээ цааш нь боомтын асуудлаа яах юм бэ. Энэ Гашуун сухайт боомтыг нүүлгэн шилжүүлэх юм уу, эсвэл тэнд байгаа тусгай хамгаалалттай газраа буцааж чөлөөлөх юм уу? Наадах чинь хуулийн их том 4-5 заалт зөрчигдсөн. Яг өнөөдөр тийшээ тээвэр хийж байгаа нүүрс гарч байгаа тээвэр маань өөрөө бас 4-5 хуультай бодитой зөрчилтэй яг явж байгаа. Энд бид хууль яриад, хуулийн хэрэгжилт яриад байдаг. Яг тэнд бодитой ажил нь лав 7-8 хууль яг бодитой өнөөдөр зөрччихсөн байж болохгүй. Тэгэхээр тэр хилийн боомтын асуудлаа яг энэ хүрээндээ шийдэх асуудлаа давхар чуулганы үеэр өмнө нь мэдээлэл юмнуудаа ярилцаад бодлого юмаа өөрчлөөд болохгүй бол гацаа гарах вий гэж хэлж байна.

Б.Батбаяр: -Одоо Су.Батболд гишүүн.

Су.Батболд: -Би түрүүн асуултан дээрээ асуусан. Миний санаа зовоод байгаа юм уул уурхайн томоохон төслүүд дээр том бассейн нээсэн тохиолдолд ингээд болох байхаа гэж. Энэ нь өөрөө жижиг аж ахуйн нэгжүүд, ялангуяа хөдөө аж ахуйд газрын гүнийн усыг ашиглахтай холбоотой юман дээр зөрчил гарна. Яахав сая Гансүх сайд гайгүй байхаа нэлээн харсан, үзсэн гэж байна. Гэхдээ зөрчил гарна шүү. Одоо газрын гадаргын ус ч ховордож байна. Газрын гүнийн ус ч улам доошоо шургаж байна. Цаашдаа энэ усан дээр ер нь дажин гарч мэдэх юм байгаа юм. Тийм учраас энэ зохицуулалт маань томоохон бассейн дээр бол болчихоод жижиг газар тариалангийн зориулалтаар усалгааны чиглэлээр ашиглах, мал аж ахуйн зориулалтаар ус ашиглах юман дээр бас ихээхэн зөрчил үүсгэж магадгүй шүү. Бүгдээрээ нэг нэг худаг гаргачихаад энэ ч минийх, энэ ч минийх, энэний ундарга нь минийх байх ёстой гээд. Энэ усны судлын дагуу гаргасан худгууд бол бие биеийнхээ ундаргад зайлшгүй нөлөөлнө шүү дээ. Дээр нь гаргасан нь ихээхэн хүчтэй мотор бол шавхаад л хаячихна. Доод талынх нь гарахаа больчихно. 

Тийм учраас ийм зөрчил үүсгэнээ. Тэгээд  энийг жаахан харж үзэж энэнээс сэргийлэх талаар нь хэлэлцүүлгийн явцад санаа оноо байх юм бол төсөл санаачлагчид манай усны мэргэжлийн улсууд юм бодолцоорой. Тэгэхгүй бол бид нар ерөнхийдөө бол аливаа нэг хуулийг хийхдээ бид нар дараа гарах үр дагаврыг нь сайн харж чадахгүй байгаа шүү. Тийм учраас бид нарын баталсан хуулиуд дандаа богино настай гэж яригддаг, Улсын Их Хурлын гишүүд дандаа өнөөдрийг харж байна гэж ярьдаг. Тийм учраас арай жаахан алсыг харж, гарах зөрчил, маргаанаас урьдчилан сэргийлэхгүй бол ус цаашдаа ийм байдалд хүргэнэ гэдгийг бодолцоосой гэж хүсч байна. Баярлалаа.

Б.Батбаяр: -Баярлалаа. Одоо Баярсайхан гишүүн саналаа хэлнэ. Дараа нь санал хураана шүү.

Г.Баярсайхан: -Оюу толгойн гэрээтэй холбогдуулаад би саналаа хэлье. Байгаль орчныг хамгаалах чиглэлийн 30 гаруй хууль байдаг. Тэгээд тэр бүр амьдрал дээр тодорхой хэрэгжээд байдаггүй нь хүн бүхэнд тодорхой илт байдаг. Оюу толгойн гэрээг цаашид Айвенхоу майнз амьдралд хэрэгжүүлэхдээ Монголын хууль тогтоомжийн дагуу хэрэгжүүлнэ гэж ярьж байгаа. Яг бодитой тоо амьдрал дээр яаж ажиллах нь цаашид ганцхан тэнгэр бурхан л мэдэх байх. Тэгэхээр бид энэ байгаль хамгаалах асуудал дээрээ зүгээр цаасан дээр миний санаа л даа. Гэрээн дээр наанадаж зүгээр яг тодорхой хэмжээний тийм га талбайд тийм хэмжээний заган ой монголд байгуулж өгнө гэсэн ийм тодорхой хэмжээний үүрэг хүлээлгээд явбал бас энэ их олон цаасан дээр бусад тодорхойгүй үүрэг хүлээлгэснээс илүү их ач холбогдолтой байх болов уу гэж би хувьдаа ойлгож байгаа юм.

Б.Батбаяр: -Баярлалаа. За Батхүү гишүүн саналаа хэлнэ.

Г.Батхүү: -Ер нь байгаль орчныг хамгаалах талаар гишүүд санаа бодлоо хэлж сэтгэл санаа зовж байгаа нь зөв л дөө. Үнэхээрийн байгаль орчныг хамгаалах, зөв зохистой ашигладаг байх, нөхөн сэргээдэг байх энэ асуудал бол их гол чухал асуудал болсон. Зөвхөн монголын хувьд биш энэ дэлхий нийтийн асуудал. Энэ зөвхөн монгол хүний асуудал биш. Дэлхийн бусад оронд ч гэсэн монголын байгаль орчин өнөөдөр нөлөөлж байгаа, хүндрэл учруулж байгаа, монголд бий болж байгаа шар шороон шуурга энэ тэр дэлхийн бусад оронд маш хүнд тусч байгаа ийм зүйлүүдийг сайн мэдэж байгаа. Тэгэхдээ байгаль гэдэг бол бас өөрөө шинэчлэгдэж, өөрчлөгдөж байгалийг зүй зохистой ашиглаж нөхөн сэргээж, байгаль нь өөрөө түүнийгээ нөхөж шинэчилж байдаг ийм жам тогтолтой. Тийм учраас бид нар газрын хөрсөн дор байгаа энэ үнэтэй баялгаа өнөөдөр ашиглах цаг хугацаа болсон. Тэгэхийн тулд энэ газрын гүний усыг зөв зохистой ашиглаж, түүгээрээ дамжуулж ард түмнийхээ амьдралыг сайжруулах, улс орныхоо эдийн засгийг сэргээх ийм зайлшгүй шаардлага байна гэж бодож байна.

Өнөөдөр зэс, алт, нүүрс гээд олон ашигт малтмал баялгийн тухай асуудлууд яригдаж байгаа. Магадгүй дэлхий дээр гарч байгаа шинэ техник технологийн хүчинд хэдэн жилийн дараа энэ ашигт малтмалыг маань орлодог тийм хямд үнэтэй, хямд технологиуд бий болж тэр маань үнэгүйдэх ч явдал руу явж магадгүй гэсэн ийм болгоомжлол мэргэжлийн хүмүүс эрдэмтдийн зүгээс гаргасан ярилцлага, номнуудыг уншиж байхад бас гараад байгаа юм. Тийм учраас өнөөдөр энэ юмаа ашиглах цаг болсон. Мэдээж ашиглахын тулд ямар ч хамаагүй үнээр, ямар ч хамаагүй өртгөөр юуг ч сүйтгэж, юуг ч эвдэж ингэж ашиглаж болохгүй нь ойлгомжтой. Мэргэжлийн байгууллагуудын судалгаа хийсэн нөхцөлүүдийг аваад үзэхэд манайд байгаа усны нөөц, тэр уул уурхайн хэрэгцээ шаардлагыг хангаад, тэгээд цаашдаа ард түмний тэнд байх цаашид байгуулагдах үйлдвэрүүд, түүний технологийн хэрэгцээ, мал, газар тариалангийн хэрэгцээг хангах ийм бололцоог олгож байна гэсэн ийм судалгаануудыг би бас авч үзсэн. 

Гишүүдийн санаа зовоод байгаа нэг асуудал бол орон нутагт энэ усыг хэн ашиглах вэ, хэн эзэн нь байх вэ, хэн захиран зарцуулах вэ гэдэг асуудал яригдаад байгаа юм. Энэ Усны тухай хуулин дээр байдаг байхаа. Зохицуулалтыг хуульчилсан байгаа. Харилцаа холбооны зохицуулах зөвлөл, Эрчим хүчний зохицуулах зөвлөлтэй адилхан энэ бодлогыг зохицуулдаг байгууллага орон нутагт байдаг. Энэ байгууллагын үйл ажиллагаа хэрэв эрчимтэй яваад, энэ байгууллагыг хуулийн нь дагуу ажиллуулах юм бол хэн нэгэн уул уурхайн эзэн тэр усны эзэн биш, хэн нэгэн орон нутгийн удирдлага тэр усны эзэн биш. Тэр ард түмний төлөөлөл болж, тэр орон нутгийн төлөөлөл, тэнд байгаа ашигт малтмал ашиглаж байгаа, ус хэрэглэж байгаа байгууллагуудын төлөөллөөс бүрдсэн тэр зохицуулах байгууллага орон нутагт энэ усны хэрэглээг зохицуулдаг тийм эрх зүйн боломж монголд бүрдсэн байгаа. Энэ механизмаа бид нар ашиглах ёстой. Тэгэх юм бол бидний энэ болгоомжлол, бид нарын энэ малчид усгүй болчих болов уу, хэн нэгэн хүн эзэн нь болчихоод нөгөөдүүлдээ хэрэглүүлэхгүй байх болов уу гэдэг ийм асуудлыг бид нар бүрэн шийдчих ийм  бололцоо эрх зүйн чадамж байгаа гэж бодож байна.

Ер нь байгаль орчноо ашиглах, нөхөн сэргээх юмыг давхар үзэх ёстой. Австрали, бусад оронд очиж үзсэн. Яг уул уурхайн тэр бизнес явж байгаа тэр хажууд нь тодорхой ойрхон цэг дээр нуур байгуулаад тэрэн дээрээ усны шувуу, загас үржүүлчихсэн байдаг юм билээ. Тэгээд тэрүүгээрээ ард түмэн нь байгаль орчин яаж бохирдож байгаа, тэнцвэр яаж алдагдаж байгаагаа тодорхойлдог, мэдэрдэг ийм зүйлийг хүртэл хийж өгсөн байхыг үзсэн. Тэгэхээр мэдээжийн хэрэг Байгаль орчны яам, энэ асуудлыг хариуцаж байгаа УИХ-ын байнгын хороо, түүний гишүүд санаа сэтгэл зовох ёстой асуудал, бид нар сайн ярих ёстой асуудал. Гэхдээ ер нь ашиглаж, нөхөн сэргээж зүй зохистой ашиглах тал дээр нь бид онцгой анхаарах цаг болсон. Усыг ч гэсэн ялгаагүй гэж бодож байна. Нэгэнт нөөц нь байгаа бол бид нар тэрийг эргэлтэд оруулах хэрэгтэй гэж бодож байна.

Энүүгээр би энэ өнөөдөр оруулж ирж байгаа асуудлыг энэ зөвхөн Оюу толгойтой ч холбоотой асуудал биш, энэ цаашид Монгол өөрт байгаа эрдэс баялаг, ус, нөөц юмаа зөв зохистой ашиглаж ард түмнийхээ амьдралыг сайжруулахтай холбоотой. Гэхдээ энэ нь өөрөө байгаль орчинд хор нөлөөгүй байх ийм бололцоотой ийм нөхцөлийг бүрдүүлэх ёстой гэдэг ийм хоёр талаас нь авч үзэж байна гэж бодож байна. Тэгээд энэ төслийг дэмжиж байгаагаа хэлье.

Б.Батбаяр: -Балдан-Очир гишүүнээ ганц өгүүлбэр шүү.

Д.Балдан-Очир: -Би Төсвийн байнгын хороон дээр байж байгаад ороод ирсэн юм уучлаарай. Тэгэхээр Оюу толгойн хөрөнгө оруулалтын гэрээг үндсэндээ 2 намын бүлэг дэмжсэн учраас бид  аль болох энэ ажлыг шуурхайлах талд бүгдээрээ байгаа. Тэгэхдээ бид нарын монголчууд 5 жил, 6 жилийн хугацаанд том ордыг ашиглах тал дээр их дээд сургууль, академический том курсыг төгслөө монголын төр. Тийм учраас цааш цаашдаа эрдэс баялгийг ашиглахтай холбогдсон төрийн бодлогыг зайлшгүй шинэчлэх шаттай байжээ гэж бид ойлгож байгаа. Өөрөөр хэлбэл ашигт малтмалыг ашиглах, эрэл хайгуул хийх ашиглах асуудал зөвхөн эрдэс баялгийн нэг яам биш, магадгүй байгаль экологийн эмзэг орчин үед байгаль орчны бодлогыг хариуцдаг төрийн төв байгууллага нь энэ лицензийг олгох, ашиглахтай холбогдсон асуудлыг төрийн салбарын бодлого барьж байгаа эрдэс баялаг, уул уурхайн яам, байгаль орчны яам хоёр нийлж байж байж энэ ашигт малтмалыг эрэх, хайх олборлохтой холбогдсон асуудлыг зохицуулах ёстой юм байна гэдэг ийм дүгнэлтэд энэ удаан хугацаанд хөрөнгө оруулалтын  гэрээ хийхэд ажиглагдсан.

Хоёр дахь гол миний хэлэх гэж байгаа санал бол бид цаашдаа стратегийн том орд газрыг ашиглахтай холбогдсон олон улсын стандартад хүрсэн тийм загвар хөрөнгө оруулалтын гэрээг манай төр засаг бүр урьдчилсан байдлаар улс эх орныхоо эрх ашгийг хамгаалах түвшинд бодож чадсан тийм загвар, хамтран ажиллах хөрөнгө оруулалтын гэрээтэй баймаар юм байна. Энд байгаль орчин экологийг хамгаалахтай холбогдсон ихээхэн олон асуудлуудыг суулгасан баймаар юм байна гэдэг ийм сургамжийг олж авсан гэж үзэж байна.

Эцэст нь бид ийм сургамж муутай байсан учраас бид хөрөнгө оруулагчдад их шахагдаж гэрээ хийгдсэн гэж би бол үзэж байгаа. Цаашдаа энэ үндэсний том эрх ашгийг зохицуулж авах гол шижим бол Оюу толгойн хөрөнгө оруулалтын гэрээг зохицуулж ашигтай үгүй эсэхийг нь төр, ард түмний өмнөөс зохицуулж байх гол шижим бол энэ усаар зохицуулах юм байна гэдгийг ойлгосон. Тийм учраас цаашдаа энэ усны тухай хуулийг улам төгөлдөржүүлж, энэний төлбөр тооцоо, усыг ашиглахтай холбогдсон эрх зүй улам нарийн болох ёстой юм байна. Ингэж байж энэ том 100 жилийн гэрээг бид яг энэ шижмээр зохицуулах юм байна гэж ойлголоо. Баярлалаа.

Б.Батбаяр: -Баярлалаа. 

Ц.Цэнгэл: -Төсвийн байнгын хороо давхцаад байна шүү дээ. Тэгэхээр энэ Оюу толгойтой холбогдсон гэрээний хувьд өөрийн хөрөнгөөр усан бассейн олоод түүнийгээ ашиглана гэсэн заалт байх шиг байна. Гэхдээ энэний үнэ тарифыг манай төр мэддэг. Ийм юутайгаар нээлтээ хийх нь зүйтэй байхаа. Ер нь манай Монгол Улс чинь усны хагалбар газар. Ер нь усаа гадагш нь алдаж байгаа. Тийм учраас томоохон бассейн хийх, ялангуяа Орхон, Сэлэнгэ дээр томоохон усан цахилгаан станц барих нь манай Монгол Улсын усны нөөцийн санг бүрдүүлэх томоохон ач холбогдолтойг Байгаль орчны сайд анхааралдаа аваачээ. Энэ тал дээр нэлээн томоохон төсөл боловсруулмаар байна.

Өнөөдөр 100 жилээр Оюу толгойн доор байгаа бассейн, байгаль экологийн өөрчлөлт явагдаж байгаа үед үнэхээр тэр чигээрээ ус байх юм уу, үгүй юм уу гэдгийг хэн ч мэдэхгүй шүү дээ. Тийм учраас энэн дээр монголын төр энэ усан дээрээ маш их анхаардаг, түүнийг нөгөө талтай зөвшилцдөг ийм гарцтай байх нь зүйтэй юм шүү гэдгийг зориуд протоколд тэмдэглүүлмээр байна.

Б.Батбаяр: -Баярлалаа. Одоо хэлэлцэх эсэх талаар санал хураана. Гишүүд анхааралтай сонсоорой. Усны тухай хуульд нэмэлт оруулах тухай хуулийн төслийг хэлэлцье гэдгийг дэмжиж байгаа гишүүд гараа өргөнө үү. 16-14 байна.  Татгалзаж байгаа гишүүд гараа өргөнө үү. 16-16 байна. 100.0 хувь дэмжсэн.

За сайн байна. Байнгын хорооны санал дүгнэлтийг Батболд гишүүн уншина. За баярлалаа та бүхэнд. Өнөөдрийн хуралдаан дууслаа.

Хуралдаан 13 цаг 00 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч





      Д.Энэбиш

